ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը. Նախագծի ներկայացումը բխում է Հայաստանի Հանրապետության կառավարության 1998 թվականի դեկտեմբերի 30-ի «Բնօգտագործման վճարի դրույքաչափերի մասին» N 864 որոշման մեջ կվարցիտները որպես ցեմենտի հումք ավելացնելու անհրաժեշտությունից:
1. Ընթացիկ իրավիճակը և խնդիրները. 2016 թվականի նոյեմբերի 11-ի ՀՀ էներգետիկ ենթակառուցվածքների և բնական պաշարների նախարարության աշխատակազմի օգտակար հանածոների պաշարների գործակալությունը Պետական ընդերքաբանական փորձաքննության N7 եզրակացության համաձայն հաստատել է Հայաստանի Հանրապետության Վայոց Ձորի մարզի Էրթիչի կվարցիտների հանաքավայրի կվարցիտների պաշարները, որպես ցեմենտի հումք:
Խնդիրը կայանում է նրանում, որ ներկայումս կվարցիտների հանքավայրի՝ որպես ցեմնետի հումք, օգտագործման համար բնօգտագործման վճարներ նախատեսված չէ, ուստի անհրաժեշտություն է առաջանում «Բնօգտագործման վճարի դրույքաչափերի մասին» ՀՀ կառավարության N864 որոշման մեջ կատարել համապատասխան լրացումներ՝ ավելացնելով կվարցիտները որպես ցեմենտի հումք: «Բնօգտագործման վճարի դրույքաչափերի մասին» N 864 որոշման հավելվածի «II. Պինդ օգտակար հանածոների մարված պաշարների, ստորերկրյա քաղցրահամ ու հանքային ջրերի և աղի արդյունահանված պաշարների համար վճարի դրույքաչափերը» բաժնի 7-րդ և «IV. Պինդ օգտակար հանածոների մարված պաշարների համար վճարի հաստատագրված դրույքաչափերը» բաժնի 3-րդ կետերի ներդաշնակեցման նպատակով անրաժեշտություն է առաջացել «II.»-րդ բաժնի 7-րդ կետում ավելացնել տրավերտինները որպես ցեմենտի հումք:
1. Տվյալ բնագավառում իրականացվող քաղաքականությունը.
Տվյալ բնագավառում իրականացվող քաղաքականությունը միտված է պետական սեփականություն համարվող բնական պաշարների օգտագործումը փոխհատուցելու նպատակով բնօգտագործման վճարների արդարացի սահմանմանը:
1. Կարգավորման նպատակը և բնույթը. Նախագծի կարգավորման նպատակը «Բնօգտագործման վճարի դրույքաչափերի մասին» ՀՀ կառավարության N864 որոշման մեջ կվարցիտները որպես ցեմենտի հումք ավելացնելն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից: 
1. Ակնկալվող արդյունքը. Նախագծի ընդունման արդյունքում ակնկալվում է սահմանել բնօգտագործման վճարների դրույքաչափ կվարցիտը որպես ցեմենտի հումք օգտագործելու համար:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 1998 թվականի դեկտեմբերի 30-ի N 864 որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանում:

ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Հայաստանի Հանրապետության կառավարության 1998 թվականի դեկտեմբերի 30-ի N 864 որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

